
CONVOCATORIA PA ESCOYER PROPUESTES Y PROGRAMAR DEPUES DELLOS
CIRCUITOS QU’AYUDEN A LA PROMOCION Y DINAMIZACION DE DISCIPLINES
ARTISTIQUES Y CULTURALES NEL PRINCIPAU D’ASTURIES

EL PROYECTU.

La Socieda Publica de Xestién y Promocion Turistica y Cultural del Principau
d’Asturies (d’equi p’alantre, la SPXP) tien ente los sos fines la prestacion de toa clas
de servicios pa la promocion del sector y actividaes turistiques y culturales del
Principau d’Asturies.

Pente medies de resolucion de la Conseyeria de Cultura, Politica Llingliistica y
Turismu de 30 d’avientu del 2020, encomendose a la SPXP la xestion de los circuitos
culturales d’Asturies, que consisten en programes de cooperacion cultural ente
U’ Alministracion del Principau d’Asturies y los conceyos asturianos que tienen como
finalida esparder una programacion cultural de calida per tol territoriu asturianu.

Existen circuitos tematicos dedicaos a disciplines como les artes escéniques, artes
visuales, musica, lliteratura, difusion de la cultura tradicional, la historia y el
patrimoniu asturianu, pudiendo crease otros adicionales o suprimise dalgin de los
existentes por determin de la direccion xeneral competente en materia cultural.

Esta convocatoria incluye, como noveda, un circuitu de cuntacuentos y narracion
oral, que surde pa xenerar un sitiu d’alcuentru y de puesta en valor de les histories
cuntaes en voz alto en toles sos tendencies y estilos. Al traviés d’esti proyectu
d’animacion a la llectura quier programase actividaes como cuntacuentos o les
llectures dramatizaes nes que, usando como vehiculu una historia, los participantes
puedan aprender y disfrutar de les palabres mentes desenvuelven la so imaxinacion y
intelixencia emocional.

La xestion de los circuitos culturales ha axustase a estos requisitos:

e Cada circuitu cultural va tener la so propia organizacion, basandose nunes
convocatories publiques onde han fixase los criterios pa conformar el rexistru de
producciones que van ser susceptibles de programase, amas de pa que les valoren
y escueyan los Conceyos.

e Van poder formar parte de los circuitos culturales tolos consistorios del Principau
d’Asturies que lo pidan, y colos que la SPXP va soscribir un conveniu de
collaboracion onde han concretase los detalles de la programacion del circuitu y
los porcentaxes de cofinanciamientu de cada obra o activida que lu integre.

e Los circuitos tienen la finalida de promover la programacion cultural per tol
territoriu asturianu, amas de potenciar y sofitar el llabor de los profesionales de
la cultura asturiana. Por eso, la direccion xeneral competente en materia de
cultura va poder crear catalogos de producciones culturales profesionales
d’Asturies y establecer que la pertenencia a estos seya una condicion pa la
participacién nos circuitos culturales oxetu d’esta encomienda de xestion.

Van poder establecese alcuerdos de collaboracion con circuitos culturales d’otres
comunidaes autonomes pa que, en condiciones de reciprocida, pueda favorecese la
programacion de producciones culturales de profesionales y empreses d’otres
comunidaes auténomes nos circuitos asturianos.

Estos circuitos proponense con una finalida comin doble: per una parte,
promocionar, difundir y exhibir el trabayu de los y les creadores profesionales, y per
otra, llevar una programacion cultural de calida a los conceyos asturianos usando pa
esto les infraestructures culturales municipales o vies publiques.

Les artes escéniques, la muUsica, la lliteratura, la narracion oral, les artes visuales, la
difusion de la cultura tradicional, la historia y el patrimonu asturianu son productos
culturales y manifestaciones artistiques qu’ayuden al desenvolvimientu econémicu,
la creacion d’emplegu y el caltenimientu de la diversida cultural y, por eso,
manifestaciones culturales propuestes pa conformar los circuitos.

Cola creacion d’un circuitu de cada disciplina buscase xenerar una ufierta artistica
diversa y de calida, fomentar el desenvolvimientu de los vezos y el consumu
culturales ente publicu variao na so contorna mas averada y dar a conocer la
diversida de xéneros y formatos artisticos y complementar les programaciones
habituales de los Conceyos.

Basandose no espuesto, la SPXP promueve una convocatoria pa escoyer espectaculos
y actividaes de disciplines artistiques y culturales fechos o propuestos por compaiiies
profesionales, productores, editoriales, creadores, instituciones culturales o artistes
afincaos nel Principau d’Asturies o con propuestes rellacionaes cola rexon. A partir
de la escoyeta va conformase un catalogu dixital diversu d’espectaculos y actividaes
por cada disciplina que va ponese a disposicion de los Conceyos que tean interesaos
en sumase a esta iniciativa.

1.- OXETU DE LA CONVOCATORIA.

L’oxetu d’esta convocatoria ye escoyer proyectos artisticos y culturales pa la
ellaboracion de dellos catalogos dixitales que valgan como base pa programar depués
dellos espectaculos y actividaes, que van representase o exhibise en sales o espacios
culturales diferentes asitiaos en dellos conceyos del Principau d’Asturies del 8 de
xineru al 30 de xunu del 2024.

Ta prevista la ellaboracion d’un catalogu dixital por calna d’estes disciplines:

a) Proyectos d’artes escéniques.

b) Proyectos musicales.

c) Proyectos lliterarios.

d) Proyectos de divulgacion de la historia, l’arqueoloxia, el patrimoniu, la
cultura popular y la tradicién asturiana.

e) Proyectos de narracion oral.

Les disciplines artistiques que pola so singularidd nun tean incluyies nesta
convocatoria van ser oxetu d’una convocatoria especifica.

Con esta convocatoria establécense les bases y requisitos que van rexir el
procedimientu pa escoyer los espectaculos o actividaes que van integrar los catalogos
dixitales con respetu a los principios de publicida, concurrencia llibre y oxetivida.

2.- PUBLICACION Y PUBLICIDA.

Esta convocatoria y bases, amas de la resolucion del procedimientu, van publicase na
paxina web de la SPXP www.asturiesculturaenrede.es, ensin perxuiciu de los medios
complementarios de difusion que la SPXP valore usar.

3.- BASES DE LA CONVOCATORIA.

Nesti apartau regulense los requisitos qu’ha cumplir cada proyectu pa poder
presentase a formar parte del catalogu dixital que se xenere de cada disciplina.

Con esta mira, establécense cinco categories diferentes:

3.1. Artes escéniques.

3.2. Msica.

3.3. Lliteratura.

3.4. Divulgacion de la historia, l’arqueoloxia, el patrimoniu, la cultura popular
y la tradicion asturiana.

3.5. Narracion oral.

Cada activida o espectaculu va poder presentase namas a una categoria y/o circuitu.

Nun van programase espectaculos, conciertos o actividades lligaos a la celebracion
de fiestes patronales o eventos locales.

La SPXP nun va correr colos gastos de derechos d’autor que puedan xenerase pola
exhibicion de los espectaculos o la programacion d’activida que resulten escoyios,
d’alcuerdu coles condiciones establecies pola SGAE (Sociedad General de Autores y
Editores) o pola entida xestora de los derechos citaos. Estos van asumilos el Conceyu
que programe |’activida. El profesional o entida que presente proyectu tien
qu’espresar n’apartau correspondiente si’l proyectu implica derechos d’autor y les
caracteristiques d’estos (porcentaxe sobre’l caché, costu fixu, etc.).

Desque se resuelva la convocatoria pa la ellaboracion de los catalogos y se pongan a
disposicion de los consistorios, los Conceyos interesaos van presentar nel plazu que
s’estableza una propuesta d’escoyeta de proyectos que, amas de cumplir con
criterios de calida, promueva una programacion paritaria, incorporando’l mesmu
numberu de muyeres y homes creadores y profesionales siempre que seya posible.

3.1. CATALOGU D’ARTES ESCENIQUES:

a) SOLICITANTES.

Van poder participar nesta convocatoria les persones fisiques o xuridiques que
cumplan estos requisitos:

— Desenvolver la so activida principal nel ambitu de les artes escéniques o otres
actividaes rellacionaes con esta disciplina (companies profesionales, productores,
distribuyidores d’espectaculos escénicos, etc.).

— Tolos proyectos artisticos que se presenten han tar incluyios nel Catalogu de
’Activida Escénica asturiana de calter profesional, creau pola Resolucion de la
Conseyeria de Cultura, Politica Llingliistica y Turismu de fecha 30 d’avientu del
2020 y actualizau en resoluciones socesives.


http://www.asturiesculturaenrede.es/

Atopase al corriente de les sos obligaciones tributaries col Estau y cola Comunida
Autonoma del Principau d’Asturies, amas de les obligaciones cola Segurida Social.

Tar daos d’alta na Segurida Social y n’epigrafe correspondiente del Impuestu
d’Actividaes Economiques y acreitar la solvencia técnica requerida primero
d’empezar les actividaes nel casu de que’l proyectu resulte escoyiu.

b) CARACTERISTIQUES DE LOS PROYECTOS ARTISTICOS QUE PUEDEN PARTICIPAR

NESTA CONVOCATORIA.

Les caracteristiques qu’han cumplir les propuestes son estes:

XENERU: Tienen acoyida nesta convocatoria espectaculos d’estes
manifestaciones artistiques: teatru, danza, circu, maxa, teatru d’oxetos y titeres,
de formatos, estilos y pUblicu oxetivu variaos.

LLINGUA: Nel casu de proyectos con testos, estos van poder representase
priorizando ['usu del castellanu, asturianu y eonaviegu (gallego-asturianu).

SEDES: Les representaciones van exhibise nos espacios que la SPXP determine,
que pueden ser espacios escénicos convencionales, non convencionales o les cais
de tolos conceyos asturianos interesaos en participar nos circuitos culturales.

Nel casu de los espectaculos de cai va ser menester que se detalle na propuesta si
se contempla alternativa nel casu de condiciones meteoroloxiques adverses y/o
les considerances qu’han tenese en cuenta nel casu de que por esta razén nun
seya viable’l desenvolvimientu de l'activida o espectaculu na fecha y hora
convenios (posible aplazamientu y antelacion necesaria pa tomar el determin,
gastos ineludibles, etc.).

Tolos espacios propuestos han cumplir la llexislacion vixente en materia de
seguranza pa espectaculos puUblicos y actividaes recreatives y la referida a
prevencion de riesgos llaborales pa la celebracion d’espectaculos segln
normativa vixente al tiempu de desenvolver ’activida.

NUMBERU D’ESPECTACULOS POR COMPANIA, PRODUCTORA O DISTRIBUYIDORA
Y FUNCIONES: El nUimberu final de proyectos que se contraten va venir
determinau pol presupuestu disponible y amas van tenese en cuenta estos
aspectos cola mira de garantizar un circuitu diversu:

— Va tenese como finalida que’l 20 % de los espectaculos que se contraten seyan
proyectos de danza o circu, a tenor de la configuracion de los espectaculos
del circuitu y los pidimientos de los consistorios.

— Va buscase una proporcionalida na contratacion d’espectaculos de formatu
grande y pequenu.

— Va proponese que’l 20 % de los espectaculos que se contraten seyan
n’asturianu o n’eonaviegu (gallego-asturianu).

El maximu de propuestes pa participar nesta convocatoria por compaiia
profesional, productora o distribuyidora ye de seis proyectos d’ente los
integrantes del Catalogu de U’Activida Escénica asturiana de calter profesional,

creau por Resolucion de la Conseyeria de Cultura, Politica Llinglistica y Turismu
de fecha 30 d’avientu del 2020 y actualizau en resoluciones socesives.

Cada espectaculu va poder presentase al traviés d’una canal namas.

e MEDIOS TECNICOS Y HUMANOS: Les compaiies profesionales, productores o
distribuyidores han poner los medios técnicos (de los que nun disponga la sede col
costu que se detallare na propuesta si lu hubiere) y humanos (actores, actrices y
técnicos) que seyan menester pa la representacion del espectaculu.

« TEMPORALIDA Y FECHES: Las representaciones van facese ente’l 8 de xineru y el
30 de xunu del 2024.

« PRESUPUESTU MAXIMU POR PROYECTU: Establezse un caché maximu por
espectaculu pa presentase a esta convocatoria de 2.000 € + IVA nel casu
d’espectaculos de formatu pequeiu y de 6.000 € + IVA nel casu de proyectos de
formatu medianu o grande.

Con esa mira, definense como producciones escéniques de formatu pequefu
aquelles que pa una solucion espacial y escenografica impliquen necesidaes
minimes pal tresllau del espectaculu, requieren un tamafu escénicu maximu de
5x4 m y intervién un equipu base maximu de trés persones pa solucionar y dar
siguimientu a la realizacidon artistica y les representaciones de la puesta
n’escena.

Los demas proyectos escénicos van considerase de formatu medianu o grande na
determinacion del caché maximu.

c) PRESENTACION DE SOLICITUES. DOCUMENTACION QU’HA PRESENTASE.

Les solicitues han presentase al traviés de la web
http://panel.asturiesculturaenrede.es

Documentacion qu’ha presentase y procedimientu:

1°. Activar na plataforma, con check habilitau con esa mira, aquellos proyectos que
la compania profesional, productora o distribuyidora tien incluyios nel Catalogu
de U’Activida Escénica profesional asturiana y colos que quier participar nesta
convocatoria.

2°. Especificar n’apartau correspondiente informacion detallada sobre los derechos
d’autor y el formatu de proyectu (formatu pequenu o grande).

3°. Incluyir na plataforma n’apartau “Mi compaiia”, el curriculum de la compaiia,
del creador o creadores y/o de los artistes, en formatu pdf.

4°, Incluyir na plataforma, n’apartau del espectaculu col que se quier participar
nesta convocatoria, el planu de lluces y d’escenariu del montaxe con descripcion
detallada de les necesidaes técniques necesaries (les que nun pon la entida que
participa na convocatoria*), en formatu pdf.

5°. Incluyir na plataforma, n’apartau del espectaculu col que se quier participar
nesta convocatoria, enllaz a grabacion de la propuesta acabada o d’un ensayu y/o
enllaz a dossier fotograficu con imaxenes en resolucion alta d’un ensayu o la obra
acabada.


http://panel.asturiesculturaenrede.es/

*La dotacion minima esixida a les sedes interesaes en programar n’espacios técnicos
convencionales va ser esta:

Teatru a la italiana: Fondu: 5 metros. Embocadura: 6 metros. Altor: 3 metros.
Tomes d’electricida con una potencia minimo de 15.000 W.

Accesu afayadizu pal pUblicu y carga y descarga de materiales y cumplimientu
de les normes llegales d’aplicacion.

Disponibilida d’un técnicu (audiovisual, de maquinaria, illuminacion y soniu).

3.2. CATALOGU DE PROYECTOS MUSICALES:

a) SOLICITANTES.

Van poder participar nesta convocatoria les personas fisiques o xuridiques que
cumplan estos requisitos:

Desenvolver la so activida principal n’ambitu de la interpretacion,
distribucion, exhibicion y promocion musical o otres actividaes rellacionaes
con esta disciplina.

Tolos proyectos artisticos que se presenten han tar incluyios nel Catalogu de
’Activida Musical asturiana de calter profesional, creau por Resolucion de la
Conseyeria de Cultura, Politica Llinguistica y Turismu de fecha 3 de mayu del
2021 y actualizau en resoluciones socesives.

Atopase al corriente de les sos obligaciones tributaries col Estau y cola
Comunida Autonoma del Principau d’Asturies, amas de les obligaciones cola
Segurida Social.

Tolos interesaos han tar daos d’alta na Segurida Social y n’epigrafe
correspondiente del Impuestu d’Actividaes Economiques y acreitar la
solvencia técnica requerida primero d’empezar les actividaes nel casu de
que’l proyectu resulte escoyiu.

b) CARACTERISTIQUES DE LOS PROYECTOS MUSICALES QUE PUEDEN PARTICIPAR A

NESTA CONVOCATORIA.

Les caracteristiques qu’han cumplir les propuestes son estes:

XENERU: Pueden presentase nesta convocatoria toles manifestaciones musicales
de formatos, estilos y publicu oxetivu variaos, como rock, folk, indie, pop,
instrumental, clasica, tradicional, coral, electrdnica, esperimental, etc.

LLINGUA: Nel casu de proyectos con testos, estos van poder interpretase en
delles llingles, priorizando ['usu del castellanu, asturianu y eonaviegu (gallego-
asturianu).

SEDES: Los conciertos van desenvolvese nes sales o espacios asitiaos en cualquier
conceyu del Principau d’Asturies que la SPXP determine. Pa escoyelos ta previsto
establecer un conveniu de collaboracion colos representantes de los Conceyos
interesaos nel proyectu.

Tolos espacios propuestos han cumplir la llexislacion vixente en materia de
seguranza pa espectaculos puUblicos y actividaes recreatives y la referida a

prevencion de riesgos llaborales pa la celebracion d’espectaculos segln
normativa vixente al tiempu de desenvolver ’activida.

o NUMBERU DE PROYECTOS POR SOLISTA O GRUPU: El nimberu final de proyectos
que se contraten va determinalu’l presupuestu disponible. El maximu de
propuestes pa participar nesta convocatoria por solista o grupu ye de trés
proyectos musicales d’ente los integrantes del Catalogu de U’Activida Musical
asturiana de calter profesional, creau por Resolucion de la Conseyeria de Cultura,
Politica Llingliistica y Turismu de fecha de 3 de mayu del 2021 y actualizau en
resoluciones socesives.

Una axencia de representacion o management va poder presentar proyectos de
mas d’un solista o grupu, calteniéndose nesti casu’l maximu de trés proyectos por
cada solista o grupu representau.

Cada proyectu va poder presentase al traviés d’una canal namas.

e MEDIOS TECNICOS Y HUMANOS: Los intérpretes (solistes o bandes), productores o
distribuyidores van poner los medios técnicos (de los que nun disponga la sede col
costu que se detallare na propuesta si lu hubiere) y humanos (artistes, musicos y
técnicos audiovisuales) que seyan menester pal desenvolvimientu del conciertu.
El backline va correr a cargu de los artistes.

o TEMPORALIDA Y FECHES: Los conciertos van programase ente’l 8 de xineru y el
30 de xunu del 2024.

e PRESUPUESTU MAXIMU POR PROYECTU: Establezse un caché maximu por
conciertu pa concurrir a esta convocatoria de 2.000 € + IVA nel casu de solistes y
de 6.000 € + IVA nel casu de bandes o grupos.

Con esa mira, definense como proyectos de solistes aquellos que pa una solucion
espacial suponen necesidaes minimes pal tresllau de les necesidaes técniques y
instrumentales vinculaes al conciertu, requieren un escenariu maximu de 5x4 my
intervién un equipu base maximu de dos persones pa solucionar y dar siguimientu
a la realizacion artistica y técnica.

Los demas proyectos van considerase de bandes o grupos na determinacion del
caché maximu.

Pa participar nesta convocatoria nun ye imprescindible tener trabayos publicaos,
pero los proyectos presentaos han cumplir parametros de calida. Nun van almitise
proyectos creaos a costafecha pa esta convocatoria cola mira de poner en valor
propuestes con dalgin bagaxe profesional.

c) PRESENTACION DE SOLICITUES. DOCUMENTACION QU’HA PRESENTASE.

Les solicitues han presentase al traviés de la web
http://panel.asturiesculturaenrede.es

Documentacion qu’ha presentase y procedimientu:

1°. Activar na plataforma, col check habilitau con esa mira, aquellos proyectos que
Uartista, productora o distribuyidora tien incluyios nel Catalogu de U’Activida
Musical profesional asturiana y colos que quier participar nesta convocatoria.


http://panel.asturiesculturaenrede.es/

2°. Especificar n’apartau correspondiente informacion detallada sobre los derechos
d’autor y el formatu de proyectu (impulsau por solistes o grupos o bandes).

3° Incluyir na plataforma n’apartau “Mi compania”, el curriculum del grupu y los
artistes y/o de los solistes, en formatu pdf.

4°, Incluyir na plataforma, n’apartau del proyectu col que se quier participar nesta
convocatoria, una descripcion detallada de les necesidaes técniques precises (que
nun pon la entida que participa a la convocatoria)*, en formatu pdf.

5°. Incluyir na plataforma, n’apartau del proyectu col que se quier participar nesta
convocatoria, enllaz a videu d’un cantar executau en directo y semeya/es y/o
imaxe/es oficial/es del grupu o solista.

* La dotacion minima esixida a les sedes interesaes en programar va ser esta:

Equipu basicu de soniu.
Mesa de soniu de 16 canales.
3 monitores.

Microfonia basico.

Pies de micro.

Caxes d’inyeccion.

Cable preciso pa tol equipu.

3.3. CATALOGU DE PROYECTOS LLITERARIOS:

a) SOLICITANTES.

Van poder participar nesta convocatoria les persones fisiques o xuridiques que
cumplan estos requisitos:

Desenvolver la so activida principal n’ambitu de la lliteratura y la difusion de
les lletres.

Atopase al corriente de les sos obligaciones tributaries col Estau y cola
Comunida Autonoma del Principau d’Asturies, amas de les obligaciones cola
Segurida Social.

Tolos interesaos han tar daos d’alta na Segurida Social y n’epigrafe
correspondiente del Impuestu d’Actividaes Economiques y acreitar la
solvencia técnica requerida primero d’empezar les actividaes nel casu de
que’l proyectu resulte escoyiu.

b) CARACTERISTIQUES DE LOS PROYECTOS LLITERARIOS QUE PUEDEN PARTICIPAR

NESTA CONVOCATORIA.

Les caracteristiques qu’han cumplir les propuestes son estes:

e XENERU: Los proyectos van poder versar sobre cualquier xéneru lliterariu:
novela, microrrellatu, poesia, teatru, ensayu o cuentos.

e PUBLICU OXETIVU: Los proyectos nun tienen qu’axustase a una tipoloxia de
publicu determinada.

o TIPOLOXIA: Actividaes qu’ayuden a la difusion de les lletres y la promocion de la
lliteratura como tertulies dialoxiques, alcuentros lliterarios, clubes de llectura,
talleres creativos y lliterarios, muestres espositives, conferencies, charles vy
coloquios o disertaciones lliteraries, ente otres.

e LLINGUA: Van aceptase proyectos en castellanu, asturianu y eonaviegu (gallego-
asturianu).

e SEDES: Les actividaes van desenvolvese nes biblioteques publiques, les sales o
espacios asitiaos en cualquier conceyu del Principau d’Asturies que la SPXP
determine. Pa escoyelos ta previsto establecer un conveniu de collaboracion
colos representantes de los Conceyos interesaos nel proyectu.

Tolos espacios propuestos han cumplir la llexislacion vixente en materia de
seguranza y la referida a prevencion de riesgos llaborales pa la celebracion
d’actividaes culturales, segin normativa vixente al tiempu de desenvolver
’activida.

o NUMBERU DE PROYECTOS POR PROFESIONAL O ENTIDA: El nimberu final de
proyectos que se contraten va determinalu’l presupuestu maximu disponible. El
maximu de propuestes pa participar nesta convocatoria por profesional o entida
ye de trés proyectos lliterarios.

e MEDIOS TECNICOS Y HUMANOS: Los profesionales o entidaes van poner los
medios técnicos (de los que nun disponga la sede) y humanos que seyan menester
pal desenvolvimientu de [’activida.

o TEMPORALIDA Y FECHES: Les actividaes van programase ente’l 8 de xineru y el
30 de xunu del 2024.

PRESUPUESTU MAXIMU POR PROYECTU: Establezse un caché maximu por activida pa
participar nesta convocatoria de 800 € + IVA, sacante les muestres espositives, que
nesti casu’l tope presupuestariu va ser de 2.500 € + IVA.

DERECHOS D’EXHIBICION: El profesional o entida ha tener los derechos de propieda
intelectual pa exhibir o mostrar el proyectu que proponga.

c) PRESENTACION DE SOLICITUES. DOCUMENTACION QU’HA PRESENTASE.

Les  solicitues han presentase al traviés de la web
http://panel.asturiesculturaenrede.es

Documentacion qu’ha presentase:
1.°. Impresu de solicitu, proyectu lliterariu y presupuestu d’alcuerdu col modelu

estableciu n’ ANEXU I.

2.°. Declaracion responsable d’alcuerdu col modelu estableciu n’ANEXU 1l si resulta
d’aplicacion.

3.°. Curriculum del profesional o la entida que presenta’l proyectu.

4.°. Descripcion detallada de les necesidaes técniques necesaries (que nun pon la
entida que participa nesta convocatoria).

5.°. Semeya/es ilustrativa/es del proyectu (opcional).
6.°. Enllaz a videu (opcional).

3.4. CATALOGU D’ACTIVIDAES DE DIVULGACION DE LA HISTORIA, L’ARQUELOXIA,
EL PATRIMONIU, LA CULTURA POPULAR Y LA TRADICION ASTURIANA

a) SOLICITANTES.

Van poder participar nesta convocatoria les personas fisiques o xuridiques que
cumplan estos requisitos:

— Desenvolver la so activida principal n’ambitu de la investigacion o
programacion d’actividaes culturales.

— Atopase al corriente de les sos obligaciones tributaries col Estau y cola
Comunida Autonoma del Principau d’Asturies, amas de les obligaciones cola
Segurida Social.

— Tolos interesaos han de tar daos d’alta na Segurida Social y n’epigrafe
correspondiente del Impuestu d’Actividaes Economiques y acreitar la
solvencia técnica requerida primero d’empezar les actividaes nel casu de
que’l proyectu resulte escoyiu.

b) CARACTERISTIQUES DE LOS PROYECTOS CULTURALES QUE PUEDEN PARTICIPAR
NESTA CONVOCATORIA.
Les caracteristiques qu’han cumplir les propuestes son estes:

e TEMATICA Y DISCIPLINES: Los solicitantes van poder proponer proyectos
rellacionaos cola divulgacion de la historia, ’arqueoloxia, el patrimoniu, la
cultura popular y la tradicién asturiana como:

o Acciones d’educacion y aprendimientu interxeneracional: proyectos de
difusion de la cultura gastronomica, la etnografia, los oficios
tradicionales, la evolucion de la vida cotidiana nel campu, etc., al
traviés de charles, coloquios y alcuentros, recreacion d’ambientes,
muestres en vivo, esposiciones, talleres demostrativos o didacticos,
desenvolvimientu de proyectos tecnoloxicos o audiovisuales, acciones
de tradicion oral, etc.

o Divulgacion de la mdusica, el folclor y manifestaciones deportives
declaraes Bien d’Interés Cultural al traviés d’actuaciones, bailles o
composiciones musicales, muestres en vivo, desenvolvimientu de
proyectos de creacion artistica pa la reinterpretacion contemporanea
de la tradicion, instalaciones, etc.

o Difusién de la historia, l’arqueoloxia y el patrimoniu asturianu al
traviés de la programacion de conferencies y charles de divulgacion
d’aspectos rellacionaos cola tradicion cultural, la antropoloxia, la
arqueoloxia o la ciencia, o bien al traviés del desenvolvimientu de
proyectos audiovisuales, espositivos, disefiu de rutes interpretatives
qu’ayuden al so conocimientu.

PUBLICO OXETIVU: Los proyectos nun tienen qu’axustase a una tipoloxia de
publicu determinada.

LLINGUA: Van aceptase proyectos en castellanu, asturianu y eonaviegu
(gallego- asturianu).

SEDES: Les actividaes van desenvolvese nes sales, contorna o espacios asitiaos
en cualquier conceyu del Principau d’Asturies que la SPXP determine. Pa
escoyelos ta previsto establecer un conveniu de collaboracién colos
representantes de los Conceyos interesaos nel proyectu.

Tolos espacios propuestos han cumplir la llexislacion vixente en materia de
seguranza pa espectaculos publicos y actividaes recreatives y la referida a
prevencion de riesgos llaborales pa la celebracion d’espectaculos segln
normativa vixente al tiempu de desenvolver ’activida.

NUMBERU DE PROYECTOS POR PROFESIONAL O ENTIDA: El nimberu final de
proyectos que se contraten va determinalu’l presupuestu maximu disponible.

El maximu de propuestes pa participar nesta convocatoria por profesional o
entida ye de trés proyectos culturales o acciones.

Amas, va tenese como finalida que’l 50 % de les actividaes que se contraten
seyan proyectos qu’ayuden a la difusion del asturianu o l’eonaviegu (gallego-
asturianu), a tenor de la configuracion de los proyectos y actividaes del
circuitu y los pidimientos de los consistorios.

TEMPORALIDA Y FECHES: Los proyectos van programase ente’l 8 de xineru y
el 30 de xunu del 2024.

PRESUPUESTU MAXIMU POR PROYECTU: Establezse un caché maximu por
activida pa participar nesta convocatoria de 800 € + IVA, sacante les muestres
espositives o proyectos de bandes o grupos, que nesti casu van tener 2.500 € +
IVA de tope presupuestariu.

DERECHOS D’EXHIBICION: El profesional o entida ha tener los derechos de
propieda intelectual pa exhibir o mostrar el proyectu que proponga.

c) PRESENTACION DE SOLICITUES. DOCUMENTACION QU’HA PRESENTASE.
Les solicitues han presentase al traviés de la web

http://panel.asturiesculturaenrede.es

Documentacion qu’ha presentase:

1°. Impresu de solicitl, proyectu cultural y presupuestu nel formatu recoyiu n’ ANEXU
l.

2°. Declaracion responsable d’alcuerdu col modelu estableciu n’ANEXU Il si resulta
d’aplicacion.

3°. Curriculum del profesional o la entida que presenta’l proyectu.

4°, Descripcion detallada de les necesidaes técniques (que nun pon la entida que
participa na convocatoria).

5°. Semeya/es ilustrativa/es del proyectu (opcional).

6°. Enllaz a videu (opcional).

3.5. CATALOGU DE PROYECTOS DE NARRACION ORAL:
a) SOLICITANTES.

Van poder participar nesta convocatoria les personas fisiques o xuridiques qu’axunten
estos requisitos:

— Desenvolver la so actividad n’ambitu de la narracion oral.

— Tar al corriente de les sos obligaciones tributaries col Estau y cola Comunida
Autonoma del Principau d’Asturies, amas de coles obligaciones cola Segurida
Social.

— Tolos interesaos han tar daos d’alta na Segurida Social y n’epigrafe
correspondiente del Impuestu d’Actividades Econdémiques y acreitar la
solvencia técnica requerida primero d’empezar les actividaes nel casu de
que’l proyectu resulte escoyiu.

b) CARACTERISTIQUES DE LOS PROYECTOS DE NARRACION ORAL QUE PUEDEN
CONCURRIR A ESTA CONVOCATORIA.

Les caracteristiques qu’han d’axuntar les propuestes son estes:

e TEMATICA Y TIPOLOXIA: Tienen acoyida nesta convocatoria actividaes de
promocion a la llectura como los cuntacuentos, la narracion o les llectures
dramatizaes que puedan tar basaes na tradicion oral, en fabules, lleendes,
cultura popular, grandes clasicos o lliteratura contemporanea de cualquier
xéneru lliterariu (rellatu, microrrellatu, teatru, cuentu, poesia...).

e PUBLICU OXETIVU: Los proyectos nun s’han axustar a una tipoloxia de pUblicu
determinada, pero si ye menester indicar si la propuesta ta dirixida al publicu
infantil o publicu adulto.

e LLINGUA: Van aceptase proyectos en castellanu, asturianu y eonaviegu (gallego-
asturianu).

e SEDES: Les actividaes van desenvolvese nes biblioteques publiques, les sales o
espacios asitiaos en cualquier conceyu del Principau d’Asturies que la SPXP

determine. Pa la so eleccion ta previsto establecer un conveniu de collaboracion
colos representantes de los Conceyos interesaos nel proyectu.

Tolos espacios propuestos han cumplir cola llexislacion vixente en materia de
seguranza y la referida a prevencion de riesgos llaborales pa la celebracion
d’actividaes culturales, segun normativa vixente al tiempu de desenvolver
’activida.

NUMBERU DE PROYECTOS POR PROFESIONAL O ENTIDA: El ndmberu final de
proyectos que se contraten va venir determinau pol presupuestu maximu
disponible. El maximu de propuestes pa concurrir a esta convocatoria por
profesional o entida ye de trés proyectos de narracioén oral.

MEDIOS TECNICOS Y HUMANOS: Los profesionales o entidades van apurrir los
medios técnicos (de los que nun disponga la sede) y humanos que seyan precisos
pal desensolvimientu de ’activida.

TEMPORALIDA Y FECHES: Les actividaes van programase ente’l 8 de xineru y el
30 de xunu del 2024.

PRESUPUESTU MAXIMU POR PROYECTU: Establezse un caché maximu por activida pa
concurrir a esta convocatoria de 800 € + IVA.

DERECHOS D’EXHIBICION: El profesional o entida ha cuntar colos derechos de
propieda intelectual pa exhibir o mostrar el proyectu que proponga.

c) PRESENTACION DE SOLICITUES. DOCUMENTACION QU’HA PRESENTASE.

Les

solicitues han presentase al  traviés de la web

http://panel.asturiesculturaenrede.es

Documentacion qu’ha presentase:

1.°

Impresu de solicitl, proyectu de narracion oral y presupuestu d’alcuerdu col

modelu estableciu n”’ ANEXU 1.

2.°. Declaracion responsable d’alcuerdu al modelu estableciu n’ANEXU Il si resulta
d’aplicacion.
3.°. Curriculum del profesional o la entida que presenta’l proyectu.

4.°.

5.°
6.°.

4.-

Descripcion detallada de les necesidaes técniques precises (que nun pon la
entida que se presenta nesta convocatoria).

Semeya/es ilustrativa/es del proyectu (opcional).
Enllaz a videu (opcional).

PRESENTACION DE SOLICITUES. SITIU Y FORMA DE PRESENTACION.

La documentacion requerio ha presentase namas al traviés del rexistru creau con esa
mira, accesible al traviés de la URL http://panel.asturiesculturaenrede.es a partir
del miércoles 25 d’ochobre a les 09:00 h.

Nun van almitise propuestes que se remitan al traviés d’otros canales.

La compaiia, profesional, productora o distribuyidora va poder ver en tou momentu
nel so perfil la documentacion presentao.

La hora y fecha tope de presentacion de les solicitles va ser les 23:59 hores del
xueves 9 de payares del 2024. Desque acabe’l plazu de solicity, la plataforma va
quedar inhabilitada pa facer cualquier clas de cambéu na documentacion presentao
hasta que la convocatoria se resuelva.

5.-VALIDACION DE LOS PROYECTOS Y CATALOGACION.

Pa la validacion de los proyectos o propuestes presentaes va constituyise una
Comision de Valoracion que va ser |’organu colexau encargau de validar les solicitues
d’alcuerdu colos criterios fixaos nestes bases.

La Comision de Valoracién va tener una composicion paritaria y va publicase na web
www.asturiesculturaenrede.es primero de qu’acabe la convocatoria.

Tolos miembros de la comision de valoracion van tener voz y votu. La Comision de
Valoracion va tar constituyida validamente cuando s’atopen presentes mas de la
meta de los integrantes. Los alcuerdos van adoptase por mayoria simple de los sos
miembros. En casu d’empate, va corresponder a la presidencia dirimir col so votu’l
resultau de la votacion.

La Comision va poder solicitar de los interesaos cuantes aclaraciones, informacion o
documentacion complementario seya menester pa la valoracion correcta de los
proyectos.

La resolucion va facese, y va comunicase a los interesaos, primero del 24 de payares
del 2024 y va publicase na web www.asturiesculturaenrede.es.

Criterios de valoraciéon. La Comision de Valoracidon va poder proponer la esclusion
d’aquelles solicitues que nun cumplan colos requisitos de participacion y va calificar
les propuestes presentaes como “Seleccionau” o “Non seleccionau”, valorando la so
adecuacion a estos criterios:

1. Interés cultural y artisticu del proyectu.

Van valorase la calida, orixinalida, calter novedosu y repercusion publica del
proyectu, la busca de varieda de publicos y el riesgu artisticu de la programacion.

Va tenese en consideranza’l grau d’ellaboracion, detalle y concrecion de la
propuesta, amas de la so proyeccion, valorando positivamente los premios
recibios en convocatories d’alministraciones publiques y de los sos organismos
publicos vinculaos o dependientes.

2. Trayectoria, esperiencia y formacion de los artistes y profesionales.

Va valorase la esperiencia y trayectoria de la compaiia, productora,
distribuyidora y los artistes, amas de la so formacion.

3. Viabilida técnica, econémica y rigor presupuestariu.

Va ser oxetu de valoracion ’adecuacién del presupuestu al nimberu d’artistes,
técnicos y trabayadores involucraos y los medios técnicos que s’apurren.

Va tenese consideranza especial con aquelles propuestes que:

e Fomenten la igualda al traviés de la participacion equilibrada d’homes y
muyeres nel espectaculu, qu’usen un llinguaxe inclusivu, que promuevan
visibilida mayor de la muyer, que presenten la construccion de personaxes y
discursos dende la identida de xéneru o que tean impulsaos por muyeres.

e Difundan Uusu del asturianu o l’eonaviegu (gallego-asturianu) ya seya al
traviés del so usu nos documentos de solicitu, los soportes de difusion o nel
desenvolvimientu del propiu proyectu, teniendo en cuenta la correccion
llingliistica y el calter normalizador.

e Se complementen con una programacion d’actividaes paraleles y/o que
fomenten ’accesibilida.

Desque se valoren tolos proyectos, la Comision de Valoracion va emitir un informe
indicando qué proyectos considera “Seleccionaos” y “Non Seleccionaos”.

6.- ELLABORACION DE LOS CATALOGOS DIXITALES:

Coles propuestes calificaes como “Seleccionaes” de cada disciplina, la SPXP va
ellaborar un catalogu dixital tematicu que se va poner disposicion de los Conceyos pa
qu’éstos seleccionen los proyectos que quieran incorporar na so programacion
cultural ente’l 8 de xineru y el 30 de xunu del 2024.

7.-DOCUMENTACION QU’HA PRESENTASE SOBRE LOS PROYECTOS DEL CATALOGU
QUE SE VAIGAN REPRESENTAR O PROGRAMAR DE CADA CIRCUITU.

Los interesaos a los que seleccionen los sos proyectos pa representalos o programalos
nos circuitos culturales han presentar nel plazu maximu de 15 dies naturales, a
cuntar dende’l dia en que-yos requieran esta documentacion:

a) Documentos qu’acreiten la personalida del solicitante. Si’l solicitante fore
persona xuridica ha acreitase presentando la escritura de constitucion o
modificacion, si ye’l casu, inscrita correspondientemente nel Rexistru Mercantil
cuando esti requisitu seya esixible segun la llexislacion mercantil aplicable. Si esti
requisitu nun fore esixible, la capacida d’obrar ha facese cola escritura o
documentu de constitucion, estatutos o acta fundacional, onde consten les
normes poles que se regula la so activida, inscritos, si ye’l casu, nel Rexistru
Oficial correspondiente. Pa los empresarios individuales y les personas fisiques va
ser obligatoria la presentacion de la fotocopia llexitimada notarialmente o

compulsada del DNI o documentu que, si ye’l casu, lu sustituya
reglamentariamente.

Documentos qu’acreiten, si ye’l casu, la representacion. Los que comparezan o
firmen ufiertes en nome d’otru han presentar Documentu Nacional d’ldentida y
poder. Esti poder ha figurar inscritu nel Rexistru Mercantil o, si ye’l casu, nel
Rexistru Oficial correspondiente. De tratase d’un poder p’actu concretu nun ye
menester la inscripcion nel Rexistru Mercantil, d’alcuerdu col articulu 94.5 del
Reglamentu del Rexistru Mercantil.

Acreitacion de tar al corriente d’obligaciones tributaries y cola Segurida Social:

— Impuestu sobre Actividaes Economiques: Alta nun epigrafe rellacionau col
oxetu de la convocatoria referida al exerciciu corriente, o Ultimu recibu,
xunto a una declaracion de que nun se dio de baxa na matricula del impuestu
mentau, o bien certificau de situacion al respective d’esti impuestu emitiu
pola Axencia Tributaria.

— Certificacion positiva acreitativa de tar al corriente de les obligaciones
tributaries col Estau emitida pola Axencia Estatal de UAlministracion
Tributaria.

— Certificacion positiva del Ente Publicu de Servicios Tributarios del Principau
d’Asturies acreitativa de tar al corriente de les obligaciones tributaries col
Principau d’Asturies.

— Certificacion positiva de tar al corriente de les obligaciones cola Segurida
Social emitida pola Tesoreria Xeneral de la Segurida Social.

— Acreitacion sobre la propieda de los derechos d’autor usaos na representacion
pola que la entida solicitante tien autorizacion del propietariu llexitimu de los
derechos d’autor pa interpretar el proyectu, lo qu’acreita col documentu
correspondiente emitiu pola Socieda Xeneral d’Autores d’Espaina (SGAE); o
bien declaracion responsable de que ’autoria del proyectu ye suya, y que tien
tolos derechos correspondientes pa facer el proyectu.

— Seguru de responsabilida civil.

NOTES ACLARATORIES:

Van tar quitos de presentar l’impuestu d’actividaes econdémiques aquelles

persones que nun desenvuelvan actividaes empresariales, profesionales o

artistiques vinculaes col oxetu d’esta convocatoria y cuando la retribucion de les

sos propuestes pola SPXP se tenga que considerar un rindimientu del trabayu

segun 'articulu 17.2 de la Llei del IRPF. En tou casu, van tener la consideranza

de rindimientos del trabayu:

a) Los rindimientos derivaos d’impartir cursos, conferencies, coloquios,
seminarios y asemeyaos.

b) Los rindimientos derivaos de la ellaboracion d’obres lliteraries, artistiques o
cientifiques, siempre que se ceda’l derechu a la so esplotacion.

Nesti supuestu la retribucidon va tar suxeta a una retencidén d’alcuerdu colo
establecio n’articulu 80 del Reglamentu del IRPF.

Nesti supuestu’l solicitante ha presentar una declaracion responsable indicando
que la renta derivada del contratu que se va soscribir ha considerase como
rindimientu del trabayu.

El seguru de responsabilida civil namas va esixise nel casu de que la SPXP

considere que la execucion del proyectu o activida implica la existencia d’un
riesgu de danos a terceros.

Les solicitues que, siendo propuestes pa facer el so proyectu, nun acreiten dientro
del plazu estableciu’l cumplimientu de les obligaciones requeries o nun presenten la
documentacion en plazu, van poder descartase.

8.-FORMALIZACION DE LOS CONTRATOS.

Desque queden acreitaos los requisitos de participacion van formalizase los contratos
correspondientes d’alcuerdu colo establecio na Llei de Contratos del Sector Publicu.

9.-OBLIGACIONES DE LES ENTIDAES ESCOYIES.

Nel casu de resultar escoyida la so propuesta pa la representacion nos circuitos, les
compaiies, les productores, les distribuyidores y/o los artistes comprométense a:

Facer les representaciones artistiques, actividaes o proyectos nes feches, hores y
términos convenios.

Poner a disposicion de la SPXP los materiales graficos y audiovisuales al so algame
pa facilitar la promocion y difusion del espectaculu o activida.

Difundir los espectaculos o actividaes al traviés de los so medios d’informacion
(web, redes sociales, mailing, etc.) y collaborar cola SPXP na atencion a los
medios de comunicacion nel casu de que seya menester.

Aceptar l"usu del nome de la compaiiia, productora, distribuyidora y/o artista/es
p’acciones promocionales o de comunicacion del proyectu.

Disponer de los derechos d’autor pertinentes pa poder representar |’espectaculu.

Rellenar una fueya d’evaluacion de cada eventu que-y va apurrir la SPXP cola
mira de recoyer datos tocante a los perfiles de publicu, criterios organizativos,
desenvolvimientu, etc. L’oxetivu ye incorporar la informacion a una memoria
final d’evaluacion del proyectu.

Facturar nel plazu de diez dias n’acabando ’activida.

Presentar la documentacion que resulte d’aplicacion segln la llexislacion vixente
en materia de seguranza llaboral y prevencion de riesgos llaborales.

10.-ACEPTACION DE LES BASES.

La presentacion d’un proyectu a esta convocatoria supén |’aceptacion automatica y
completa d’estes bases.

INFORMACION BASICA SOBRE PROTECCION DE DATOS

Responsable

SOCIEDA PUBLICA DE XESTION Y PROMOCION TURISTICA Y CULTURAL DEL PRINCIPAU D’ASTURIES, S.A.U.

Finalida

Participacion nos Circuitos Culturales Asturies, Cultura en Rede que promueve la Viceconseyeria de Cultura,
Politica Llinguistica y Deporte.

Llexitimacion

Consentimientu del interesau.

Destinatarios

Los datos van poder cedese a les diferentes sales o espacios culturales asitiaos en dellos conceyos del
Principau d’Asturies.

Amas, los datos de contactu van poder publicase na paxina web www.asturiesculturaenrede.es

Derechos Acceder, rectificar y suprimir los datos, amas d’otros derechos, tal y como s’esplica na informacién adicional.
Informacién Pue consultar la informacion adicional y detallada sobre Proteccidén de Datos na nuestra paxina web:
Adicional https://www.turismoasturias.es/aviso-legal

CONTACTU P’ACLARACIONES:

Socieda Publica de Xestion y Promocion Turistica y Cultural del Principau d’Asturies

Llaboral Ciuda de la Cultura

C/ Luis Moya Blanco, 261

33203 Xixon

Corréu: mroces@turismoycultura.asturias.es

Tfnu: 985185858 (Departamentu de Coordinacion d’Equipamientos) De llunes a
vienres de 10:00 a 16:00 hores.

